
2023KO AZAROAREN 14AN UDALBATZARRAK EGINDAKO OHIZKO BILKURAREN 
AKTA. 
  
 
Udaletxeko Bilkura Aretoan, idazpuruko eguneko arratsaldeko seiak eta hogeita hamar 
minutu direnean, Alkateak deituta eta lehen deialdian, Udalbatzarra elkartzen da, 
jarraian adierazten gai zerrendarekin ohizko bilkura egiteko: 
 
 
1.- AURREKO BILKUREN AKTEN ONARPENA (2023KO URRIAREN 10EKO BILKURAREN 
AKTA). 
 
2.- FAKTURA ZERRENDEN BERRI EMATEA 

 
3.- 2023KO UDAL AURREKONTUKO 5. KREDITU ALDAKETAREN ONARPENA. 
 
4- 2023KO UDAL AURREKONTUKO 6. KREDITU ALDAKETAREN ONARPENA. 
KONPROMISOZKO KREDITUA. 

 
5.- JUBILATUEN EGOITZARA ZUZENDUKO DEN LOKALAREN EROSKETARI BURUZKO 
ERABAKIA. 

 

6.- HERRIALDE BEHARTSUENEKIKO LANKIDETZA PROGRAMA ETA DIRULAGUNTZAK 

BANATZEKO ARAUDIAREN ARABERAKO BANAKETA ONARTZEA. 

 

7.- HERRIALDE BEHARTSUENEKIKO LANKIDETZA PROGRAMA ETA 2023KO 

DIRULAGUNTZAK BANATZEKO ARAUDIAREN ONARPENA. 
 

8.- ZEGAMAKO UDALAREN ETA TARTALOETXE PILOTA ELKARTEAREN ARTEKO  
HITZARMENA. 
 
9.- EUSKARA ERREFORTZUKO ZERBITZUA BIDERATZEKO TTAKUN ELKARTEAREKIN 
INDARREAN DAGOEN KONTRATUAREN LUZAPENA ONARTZEA. 
 

10.- ALKATETZAREN ERABAKIAK. 

 

11.- GALDE ERANTZUNAK. 

 
 
 

ETORRITAKO UDALBATZARKIDEAK: 
 
ALKATE-LEHENDAKARIA 
 

Iker Zubeldia Katarain jn. (EH Bildu). 
 
ZINEGOTZIAK 
 
Ainhoa Herrasti Areitio and. (EH Bildu). 
Aritz Agirre Garikano jn. (EH Bildu). 
Nagore Arrieta Aranza and. (EH Bildu). 
Denis Pérez Apaolaza jn. (EH Bildu). S

Izaskun Igoa Arizcorreta and. (Zegama Lantzen). 
Iñaki Xabier Albizu Ormazabal jn. (Zegama Lantzen) 
Julian Iraola Lapizondo jn. (Zegama Lantzen) 
Alina Dumitru and. (Zegama Lantzen). 
   
 
EZ ETORRITAKO UDALBATZARKIDEAK: 
 
Legezko kide guztiak bertaratu dira. 
 
Idazkaria, Igor Alustiza San Vicente.  
 
 
1.- AURREKO BILKUREN AKTEN ONARPENA (2023KO URRIAREN 10EKO 

BILKURAREN AKTA). 
 
Alkateak, 2023ko urriaren 10eko bilkuraren aktan jasotakoari buruz nolabaiteko 
oharpenik adierazi nahi duten galdetzen die batzar-kideei. 
 
Ez da inolako oharpenik adierazten, eta beraz, aho batez onartutzat gelditzen da 
adierazitako akta. 
 
2.- FAKTURA ZERRENDEN BERRI EMATEA 
 
Alkatetza Ebazpen bidez onartutako honako faktura-zerrenden berri ematen da (2023ko 
urriaren 24ko eta azaroaren 7ko Ogasun Batzordean aztertu eta oniritzia jasotakoak), 
dagokion gastua onartuz eta ordainketa egitea bideratuz. 
 

- 16 zenbakidun fakturen erlazioa (urria); guztira  28.071,99 euro. 
- 17 zenbakidun fakturen erlazioa (urria 2); guztira  104.850,78 euro. 

 

3.- 2023KO UDAL AURREKONTUKO 5. KREDITU ALDAKETAREN ONARPENA. 
 
Udal honen aurrekontuko kredituak aldatzeko espedientearen berri eman da, kreditu 
gehigarrien modalitatekoa. 
 
Idazkari kontu-hartzaileak egindako txostena irakurri da. Bertan adierazten da aipatutako 
espedientea bat datorrela aplikagarria zaion legeriarekin, zehazki 21/2003 Foru Arauak, 
abenduaren 19koak, Toki Erakundeen Aurrekontuei buruzkoak, 34. artikuluan 
ezarritakoarekin. 
 
Era berean,  Kontuen Batzorde Bereziak egindako aldeko irizpena eta onarpen 
proposamena irakurri dira. 
 
Gaia aztertu ondoren,  Udalbatzak, bozketa egin eta gero, legezko gehiengoz, honako 
hau, ERABAKI DU: 

 

Lehenengoa.- Onartzea  Udal honen aurrekontuko kredituak aldatzeko espedientea, kreditu 

gehigarrien modalitatekoa, proposamenean ageri den partidakako xehetasunarekin, 

kapitulukako laburpen honen arabera: 

 

KREDITU GEHIGARRIAK 

Kapituluak Izena Gehikuntzak 

    1  PERTSONAL GASTUAK  1.900,00 

   2  GASTUAK ONDASUN ARRUNT ETA ZERBITZUETAN  133.031,25 

   6  INBERTSIO ERREALAK  103.650,00 

   

 KREDITU GEHIGARRIAK GUZTIRA 
 238.581,25 

 

FINANTZAKETA 

 

Kapituluak 
Izena Zenbatekoa 

    8 (SARRERAK)  FINANTZA AKTIBOAK  238.581,25 

   

GUZTIRA  238.581,25 

 

Bigarrena.- Jendaurrean ikusgai jartzea hamabost egunez, erreklamazioen 
ondorioetarako. Erreklamaziorik aurkezten ez bada, erabaki hau behin betikotzat joko da. 
Espediente honek aurrekontua onartzeko ezarritako gainerako tramiteak jarraitu beharko 
ditu. 
 
4- 2023KO UDAL AURREKONTUKO 6. KREDITU ALDAKETAREN ONARPENA. 
KONPROMISOZKO KREDITUA. 

 
Ikusita Zegaman, Andraitz 3 behean kokatzen den lokal bat, jubilatuen egoitzara 
zuzentzeko  erosteko aurreikuspena duela. 
 
Hauek horrela, ezinbestekoa  da, 6/2023 kreditu aldaketa onartzea, konpromiso kreditu 
moduan. 

 
Ikusita udal honen aurrekontuko kredituak aldatzeko espedientea egin dela, konpromiso-
kredituen modalitatean 2023/6. 
 
Kontu-hartzaileak emandako txosten eta ziurtagiriaren arabera espedientea bat dator 
aplikagarria zaion legearekin, zehazki 21/2003 Foru Arauak, abenduaren 19koak, Toki 
Erakundeen Aurrekontuei buruzkoak, konkretuki 22 artikuluetan ezarritakoarekin. 
 
ZUZENBIDE OINARRIAK: 
 
-21/2003 Foru Araua, abenduaren 19koa, Gipuzkoako Lurralde Historikoko Toki 
Erakundeen Aurrekontuei buruzkoa. 
-7/1985 Legea, apirilaren 2koa, Toki Araubidearen oinarriak arautzen dituena. 
 
Horregatik guztiagatik, udalbatzak, aho batez, ondorengoa 
 
ERABAKITZEN DU: 

 
LEHENA: Hasiera batez onartzea udal aurrekontuko konpromiso kredituen 2023/6 
aldaketa espedientea. 

KONPROMISO KREDITUAK: 2023/6 

 
Partida Azalpena 2023 2024 

1.0000.622.01.337.10. JUBILATUEN 

LOKALAREN 

EROSKETA 

85.000,00 80.000,00 

    

 GUZTIRA 85.000,00 80.000,00 

 

BIGARRENA: Espedientea jendaurrean jartzea hamabost laneguneko epean, behin 
iragarkia Gipuzkoako Aldizkari Ofizialean eta udal web orrian argitaratuta. 
 
HIRUGARRENA: Aurrekontua Konpromiso bidez aldatzeko 2023/6 espedienteak 
aldaketaren inguruko erabakia behin betikoa izango da, eta beraz ez du erabaki berririk 
beharko, baldin eta, jendaurrean jarri eta handik hamabost lanegun igaro ondoren, ez 
bada erreklamaziorik aurkezten. 

 
5.- JUBILATUEN EGOITZARA ZUZENDUKO DEN LOKALAREN EROSKETARI 
BURUZKO ERABAKIA. 

 

Alkateak, 2023ko azaroaren 14an emandako ebazpenaren berri eman da, honakoaren 

arabera: 

 
Udal honek, Jose Ramon Murua Ariztimuño jaunaren eta Maria Izaskun Gorrochategui 
Aguirre andrearen titulartasunekoa den eta Andraitz 3 behea ezkerrean kokatuta dagoen 
ondasun higiezina kostu bidez eta zuzenean eskuratzeko interesa dauka. Izan ere, 
ondasun horrek, jubilatuen egoitzako herri erabilera betetzeko egokiak diren ezaugarriak 
biltzen ditu, haren kokalekuari, sarbiderako erraztasunari, perimetroko formari eta 
azalerari dagokienean.  

 
Erosketa, elkarren ondoan dauden bi lokalena izango litzateke, eta honako inskribaketa 
datuak dituzte: 
 
Lokalaren inskripzio datuak: 1321 liburukia, Zegamako 61 liburua, 71 . orrialdea, 3708 
finka, 1.  inskripzioa. 
 
Eskrituraren arabera, 49,73 m2ko azalera du. 
 
Lokalaren inskripzio datuak: 1321 liburukia, Zegamako 61 liburua, 68 . orrialdea, 3707 
finka, 1.  inskripzioa. 
 
Eskrituraren arabera, 65,75 m2ko azalera du. 
 
 
Bideratutako tasazio txostenaren arabera, bi lokal horiek, elkarrekin, 102,45 m2ko 
azalera erabilgarria dute. 
 

Jose Ramon Murua Ariztimuño jaunak eta Maria Izaskun Gorrochategui Aguirre andreak, 
Alkatearekin, Udalaren ordez eta izenean, akordioa hartu dute, jabeek, Zegamako 
Udalari, 160.000,00 euroren truke, bi zatitan ordaintzekoak, aipatu higiezinaren jabetza 
osoa eskualdatzeko beharra bere gain hartzen duela.  

2023ko azaroaren 7an Idazkaritzak Txosten juridikoa igorri zuen, ondasun higiezina 
zuzenean eskuratzeko espedientea izapidetzeko, aplikatu beharreko legeriaren eta 
jarraitu beharreko jardunbidearen inguruan.  
 
Hirigintzako Zerbitzuburuak, 2023ko azaroaren 7an txosten teknikoa igorri zuen, eta 
2023ko azaroaren 7an Memoria, hala jubilatuen egoitzako erabilera edo zerbitzua izango 
duen higiezinaren balioztatzea eta ezaugarriak, nola higiezinaren zuzeneko eskuraketa 
gauzatzeko beharraren agerpena eta egiaztapena, jasotzen dutenak.  
 
Aipatu Memorian, espediente honen xede den higiezina eskuratzeko jardunbiderik 
egokiena, zuzeneko eskuraketa jardunbidea erabiltzeko egiaztatzen da, hortaz, lizitazio 
bidezko jardunbide publikoak alde batera utziz, kasu honetan bereziki ematen diren 
hurrengo inguruabarrak direla eta:  
 

Udal teknikariak emandako txostenean jasotako arrazoien arabera;  
eskuraketaren premia aitortuan, asetzeko behar publikoaren berezitasunean, 
ondasunaren aparteko egokitasunean eta merkatuko eskaintza urrian.  
 
2023ko azaroaren 7anan, Udal Kontu-Hartzailetzak fiskalizazio Txostena igorri zuen, bai 
aurrekontuaren baliabide arruntekiko eragiketak adierazten zuen ehunekoari buruz, bai 
aurrekontuko zainpetze nahikoa egoteari buruz.  
 
Toki Erakundeen Ondasunen Araudia onartzen duen ekainaren 13ko 1372/1986 Errege 
Dekretuaren 11. artikuluan eta Herri Administrazioen Ondareari buruzko azaroaren 3ko 
33/2003 Legearen 116. artikuluan ezarritakoa bete dela ulertzen da.  
 
Espedientea behar bezala arrazoitua dagoela eta proposatu den jardunbidea kontratazio 
arloan indarreko arautegiari egoki zaiola ulertzen da, Idazkaritza Txostenean agertu 
bezala. Horretan, halaber, kontratazioa gauzatzeko organo eskuduna Alkatea dela 
adierazten da, Arlo publikoko kontratuei buruzko legearen textu bateratua onesten duen 
azaroaren 8ko 9/2017 Legearen Bigarren Xedapen Gehigarriaren eta 2. ataletan 

xedatutakoarekin bat etorriz. Izan ere, kontratuaren zenbatekoa 160.000,00 eurokoa da, 
eta BEZa, 0,00 euro; beraz, ez du gainditzen indarreko Udal Aurrekontuaren baliabide 
arrunten %10a, ezta hiru miloi euroko zenbatekoa ere.  
 
Zentzu horretan, eta indarrean dituen aginpideak erabiliz, Alkateak  EBATZI DU: 
 
LEHENENGOA.- Andraitz 3 behea ezkerrean kokaturik dagoen eta Jose Ramon Murua 
Ariztimuñorena eta Maria Izaskun Gorrochategui Aguirrerena den ondasun higiezinaren 
eskuraketa onartzea, bai horren aparteko egokitasunagatik, bai jubilatuen egoitzarako 
herri erabilera betetzeko egoki eta beharrezkoak diren ezaugarriak biltzen dituen beste 
higiezinik ez dagoelako.  
 
BIGARRENA.- Kontuen Batzordeak, 2023ko azaroaren 7an egindako bilkuran 
proposatutako kreditu aldaketan jasotakoaren arabera, onartzear dagoen indarreko 
gastuen aurrekontuaren 1.0000.622.01.337.10.2023 partidan zorduntzeko, gastua 
xedatzea.  
 
Jabeekin hartutako akordioaren arabera, zenbatekoa 80.000,00 euroko bi ordainketatan 

ordainduko da. Bata, aurreko paragrafoan adierazitako partidaren kargura, eta, bestea, 
2024ko aurrekontuko partida beraren kargura, izapidetzen ari den konpromiso-
kredituaren arabera, zeina horretarako onartuko baita. 
 
HIRUGARRENA.- Korporazio honen Alkatetzari, ahalik eta zabalenen, erabaki honen 
eraginkortasunerako behar beste agiri izenpetzeko ahalmena ematea. Beharrezkoak 
izanez gero, erabaki honen bidez inplizituki onartutzat ematen diren, dagozkion 

aurretiazko bereizketa edo, bere kasuan, elkartze egintzak, bai publikoak baita pribatuak 
ere, aurrera eramateko barne. 
 
LAUGARRENA.- Jose Ramon Murua Ariztimuño jaunari eta Maria Izaskun Gorrochategui 
Aguirre andreari, higiezinaren jabeari, honako Ebazpen hau jakinaraztea eta Notario 
aurrean, eskritura publiko bidez, kontratua sinatzeko hitzordua ematea.” 

 

6.- HERRIALDE BEHARTSUENEKIKO LANKIDETZA PROGRAMA ETA 

DIRULAGUNTZAK BANATZEKO ARAUDIAREN ARABERAKO BANAKETA 

ONARTZEA. 

 
Udalbatzarrak, 2022ko azaroaren 25ean egindako bilkuran, herrialde behartsuenekiko 
lankidetza programa eta dirulaguntzak banatzeko araudia onartu zuen. 

 
Horren arabera, onartutako araudian jasotako baloraketaren erizpideak jarraituz, 
2022eko ekitaldiari dagokionez, 4.750,00 euro banatuko ziren eskatutako baldintzak 
betetzen zituzten erakunde ez-gubernamentalen artean. 
 
Honela, egindako eskariak aztertu eta baloratu ondoren, eta Gizarte Zerbitzuetako 
Lantaldeak egindako proposamena jarraituz, Udalbatzarrak, EH Bildu taldeko etorritako 
bost zinegotzien eta Zegama Lantzen taldeko etorritako lau zinegotzien aldeko botoekin, 
 aho batez, honako hau erabakitzen du: 
 
Lehena.- Udalak onartutako “Herrialde behartsuenekiko lankidetza programa eta 
dirulaguntzak banatzeko araudia” jarraituz, honako modu honetan banatzea 
dirulaguntzak: 

 
Taupadak  GGKE                700 € 

Oskar Romero Solidaritza Prozesua                 700 € 

Izan Fundazioa                                                        700 € 

Zaporeak                                                                700 € 

 

GUZTIRA         2.800 € 

 

 

Bigarrena.- Erabaki hau adierazitako erakundeei jakinaraztea laguntzen araudia 
ezarritakoaren arabera honako hau bete beharko dutela adieraziz: 
 
“ Dirulaguntza justifikapena: 
 
Erakunde onuradunek ondoren aipatzen diren agiriak aurkeztu beharko dizkiote Udalari:  
 
a)Programa burutzeko arduradun izendatuko pertsonari dirua transferitu zaiolako 
frogagiria. 
 
b)Aurrera eramandako programa edo iharduerari buruzko Memoria xehea. 
 
c)Emandako dirulaguntzaren zenbatekoaren eraberako gastuen jatorrizko egiaztagiriak 

edo fotokopia konpultsatuak. 
 
Justifikatzeko epea: 
 
Aurreko arikuluan exijitutako agiriak gehienez honako epe hauetan aurkeztuko dira:  
a)Aurreko artikuluan lehenengo ataleko egiaztagiria, dirulaguntza jaso eta 2 hilabeteko 
epean.  

b)Hurrengo atalekoak (b eta c) eskatutako egiaztagiriak, iharduera subentzionatua 
bukatu eta 3 hilabeteko epean gehienez. 
 
Ez betetzearen suposamendua: 
 
Agindu honetan aurreikusitako betebeharretakoren bat ez betetzeak, hura berrikustea 
ekarriko du eta hala behar izanez gero, emandako dirulaguntza deuseztea, gutxitzea edo 
itzularaztea. 

 

7.- HERRIALDE BEHARTSUENEKIKO LANKIDETZA PROGRAMA ETA 2023KO 

DIRULAGUNTZAK BANATZEKO ARAUDIAREN ONARPENA. 
 

Zegamako Udaleko Udalbatzarrak, 1999ko abenduaren 13an, “Herrialde behartsuenekiko 
lankidetza programa eta dirulaguntzak banatzeko Araudia” onartu zuen eta 2001eko 
azaroaren 5ean, honen aldaketa. 
 
Araudi horretan ezarritako erizpideak eta baldintzak jarraituz (5 zenbakia duen 
Gipuzkoako Aldizkari Ofizialaren alean, 2000ko urtarrilaren 10ean eta 235 zenbakia duen 
alean 2001eko abenduaren 10ean argitaratuak), Udalbatzarrari 2023ko urteari 
dagokionez 4.750,00 euroko dirulaguntza banatzea proposatzen zaio,  
 
Proposamena aztertu eta eztabaidatu ondoren, Udalbatzarrak, aho batez honako hau 
erabakitzen du:  
 
Lehena.- Adierazitako Araudia jarraituz, 2023ko ekitaldiari dagokionez, 4,750,00 euroko 
dirulaguntza banatzea, honen gastua, 2023.  urteko aurrekontuaren 
1.0000.481.02.334.30.2023 aurrekontu sailaren kargu egingo delarik.  
 
Bigarrena.- Dirulaguntza eskaerak, Udaletxean aurkeztu ahal izango dira erabaki hau 

Gipuzkoako Aldizkari Ofizialean argitaratzen den hurrengo egunetik hilabete bateko 
epearen barnean.  
 

“Herrialde behartsuenekiko lankidetza programa eta dirulaguntzak banatzeko Araudia. 

1.Xedea: 

Oinarri hauen xedea, erakunde ez-gubernamentalekiko lankidetza programen 
antolakuntza eta garapenerako dirulaguntzak emateko erregimena finkatzea da, 
munduko herrialde behartsuetako populazioaren baldintza sozio-ekonomikoak garatu eta 
hobetzeko iharduketak burutzearren. 

2.Dirulaguntzaren kopurua: 

Laguntzak subentzio moduan emango dira, Oinarri hauen, Udalen Zerbitzuetarako 
araudiaren eta ezarri dakiokeen beste legeri osagarriaren arabera. 

Subentzio hauetarako diru kopurua 4.750,00 eurokoa izango da eta 2023ko ekitaldiari 

dagokionez. 

3.Eskatzaileak: 

Dirulaguntzak eskatu ahal izango ditu, legez eratutako edozein erakunde ez-
gubernamentalek, inolako irabazi asmorik gabe, bere iharduerak deialdi honen 
helburuarekin bat badatoz, Gipuzkoan kokatutakoek lehentasuna izanik. 

Deialdi honetatik espreski baztertuta gelditzen díra: 

Estatuaren Autonomi Administrazioaren, Foru Diputazioaren eta Diruetxeen menpeko 
erakundeak nahiz zerbitzuak. 

Erakunde, Instituzio edo Elkarteek, dirulaguntza hauek jaso ahal izateko ondoko 
baldintzak bete beharko dituzte: 

a)Laguntasuna baliabide pribatuak bultzatzeko eta beste erakundeetatik dirulaguntzak 
lortzeko gaitasuna izatea. Horretarako azken urteetako balantzea aurkeztu beharko dute, 
jasotako dirulaguntzen berri emanaz, hauen zenbatekoa eta jatorria eta bertan sartutako 
baliabideak zehaztuz. 

b)Iraupen eta garapenerako Laguntasun Ekintzetan duten esperientzea frogatua. 
Horretarako azken urtean burututako ihardueren txostena aurkeztu beharko dute. 

c)Diruz lagundutako iharduerei eusteko gaitasuna izatea. Eskaera egiten duten 
erakundeek, beren giza baliabideei buruzko txostena aurkeztu beharko dute, 
ezaugarriak, lotura eta eskaitza zehaztuz, eta era berean, bertako, estatu mailako edota 
atzerriko beste erakundekiko harremanik aipagarrienak ere azaldu beharko dituzte. 

Erakundeek adierazi beharko dute, deialdi honetan aurkeztutako Ihardueretako beste 
entitateren bati dirulaguntzarik eskatu dioten edota honek eman dien. Horrela balitz, 
entitate horien zerrenda aurkeztu beharko lukete, jasotako kopurua eta xedea zehaztuz, 
horrela, dirulaguntzak bikoiztu gabe, baliabideak ahalik eta egokien bana daitezen. 

4.  Baloraketaren erizpideak: 

Dirulaguntzak emateko orduan, aurkeztutako ekintzen arabera hautaketak egiteko, 
ondoko erizpideak erabiliko dira: 

a)Garatu gabeko herrialdeetako biztaleen ekonomi eta gizarte garapenerako premiei eta 
bereziki gizarte mailarik apalenen funtsezko premiei erantzutea. 

b)Onuradunen giza garapena areagotzea, hauek ihardueraren partaide eginez, 
ihardueraren kudeaketa itzultzen zaienean, harekin jarraitzeko gauza izan daitezen. 

c)Garapen komunitarioko egirarauen barruan burutzea, komunitate onuraduneko kideen 
partaidetza eta prestakuntza sustatzea eta toki antolakuntzen garapena bultzatzea. 

d)Garapen bidean dauden herrien egokieragatik, bertako biztanlegoaren interesa 
sortzeko edota geroko lankidetza proiektuetako partaidetzarako oinarri izan daitezela. 

e)Proposatutako ekintzen bideragarritasuna bermatzea, batez ere aurrikusitako 
helburuak lortzeko, onuradunen gaitasunari dagokionez. 

f) Erakunde eskatzaileak, bere antolakuntza barnean, zegamar baten partaidetza izatea, 
edota irizpideak betetzen dituen bailara mailako (Segura, Zerain, Mutiloa edo Idiazabal) 

proiektu bat izatea.  

5.Hitzarmenaren ezarpena: 

Udalak, dirulaguntza jasoko duten erakundeekin kontratua gauzatuko du, bere legezko 
ordezkarien bidez, bertan ondoko ezaugarriak jasoko direlarik: 

a)Garatu beharreko ihardueraren edo programaren helburua. 

b)Berau gauzatzeko modua, entitateak bere gain hartyzen dituen betebeharrak argi eta 
garbi aipatuz. 

c)Uztez, lortuko diren emaitzak. 

d)Ihardueraren edo programaren burutapen egutegia. 

e)Ihardueraren zenbatekoa eta berau gauzatzeko modua. 

f)Jasotako dirulaguntza egiaztatzeko modua. 

g)Burututako programaren txostenak eta memoria aurkezteko obligazioa, lagundutako 
ekintzen jarraipena egin ahal izateko. 

6.Eskaeren dokumentazioa: 

a)Eskaera orri Ofiziala, entitate eskatzailea legez ordezkatzen duen pertsonak sinatua. 

b)Gauzatu nahi den ihardueraren edo programaren proiektu xehetua azaltzen duen 
txostena, garbi adieraziz: Helburuak, herrialde onuraduna, inguru horren ezaugarri sozio-
ekonomiko-geografikoak, ekintzaren edo ihardueraren edukina, eskuhartzearen 
aurrekinak, garapenaren erantzule diren pertsonak edo entitateak eta burutzapen epeak. 

c)Gastuen aurrekontu zehatza, eurek jarriko dituzten baliabideak eskatutako edota 
jasotako dirulaguntzak, elkarrekin finantzatu beharreko balitz. 

d)Eskaera egin duen erakundearen Estatutoak. 

e)Hirugarren Oinarrian aipatutako agiriak. 

f)Udalak beste zenbait agiri eskatu ahal izango ditu, erabakia hjartzeko egoki deritzanean 
edota burutu nahi den ekintza motagatik beharrezkotzat ematen duenean. 

7.Eskaerak aurkezteko epea: 

Eskaerak Udaletxean aurkeztu ahal izango dira, araudi hau Gipuzkoako Aldizkari 
Ofizialean argitaratzen den hurrengo egunetik hilabete bateko epearen barruan. 

Udalak, eskatzaileak aurkeztutako dokumentazioa, proiektuarekiko osatu gabea edo urria 
dela egiaztatuko balu, 10 egun naturaleko epea emango dio ez-aipatze edo hutsegite 
hori kopontzeko, eta epe hori bukatuta, zuzenketa egin ez badu, eskariak besterik gabe 
artxibatu eta dokumentazioa eskatzaileari itzuliko zaio. 

8.  Proposamenen antolakuntza eta erabakia: 

Eskatutako dokumentaizoa aurkeztu ondoren, gizarte Ongizate Batzordeak Aztertuko ditu 

jasotako eskaerak eta txosten teknikoak, baldin baleude, hauetarako, lehiaketara 
aurkeztu ez den Erakunde Ez Gubernamentalen baten lankidetza eskatu ahal izango 
duelarik, eta ondoren Udalbatzari bere proposamena egingo dio. 

9.  Entitate eskatzaileari jakinarazpena: 

Udalbatzak hartutako ebazpena, dirulaguntza eskatu duen entitateari behar bezala 
jakinaraziko zaio. Laguntza emanez gero, ebazpenarekin batera kontratua bidaliko zaio. 
Jakinarazpena jasotako biharamunetik hasita gehienez 20 eguneko epean kontratua 
behar bezala beteta Udalari itzuli beharko zaio. 

10.Dirulaguntza justifikapena: 

Erakunde onuradunek ondoren aipatzen diren agiriak aurkeztu beharko dizkiote Udalari: 

a)Programa burutzeko arduradun izendatuko pertsonari dirua transferitu zaiolako 
frogagiria. 

b)Aurrera eramandako programa edo iharduerari buruzko Memoria xehea. 

c)Emandako dirulaguntzaren zenbatekoaren eraberako gastuen jatorrizko egiaztagiriak 
edo fotokopia konpultsatuak. 

11.Justifikatzeko epea: 

Aurreko arikuluan exijitutako agiriak gehienez honako epe hauetan aurkeztuko dira: 

a)Aurreko artikuluan lehenengo ataleko egiaztagiria, dirulaguntza jaso eta 2 hilabeteko 
epean. 

b)Hurrengo atalekoak (b eta c) eskatutako egiaztagiriak, iharduera subentzionatua 
bukatu eta 3 hilabeteko epean gehienez. 

12.  Ez betetzearen suposamendua: 

Agindu honetan aurreikusitako betebeharretakoren bat ez betetzeak, hura berrikustea 
ekarriko du eta hala behar izanez gero, emandako dirulaguntza deuseztea, gutxitzea edo 
itzularaztea. 

ESKAERA ORRIA 

Garatze bidean ari diren Herrriekiko Lankidetza 

...................................... jaun/Anderea ..................... N.A.N. zenbakia duenak, bere egoitza 

.............................n duen eta diarduen entitatearen arduradun gisa, ......................... telefono zenbakia, 

........................ IFK/ IFZ zenbakia eta Banketxean ...................... kontua duenak, horren Titularra 

.......................... J./A. delarik 

AZALTZEN DU: 

Udal honetako laguntza programaren onuradun izateko eskatutako baldintzak betetzen dituela uste duela eta 

ESKATZEN DU: 

.............................. pezetako dirulaguntza eman dakion, ....................................... programa edo 

iharduerarako, bere kostua guztira ................................ pta.koa izanik, eta horretarako hain egiazkotasuna 

ziurtatu egiten dudalarik. 

Zegaman, ..........ko ..........................ren ..........n 

(Sinadura eta zigilua) 

Eransten ditudan agiriak: 

1.  ....................................................................................... 

2.  ....................................................................................... 

3.  ....................................................................................... 

4.  ....................................................................................... 

5.  .... 
 
8.- ZEGAMAKO UDALAREN ETA TARTALOETXE PILOTA ELKARTEAREN ARTEKO  
HITZARMENA. 
 
Udalbatzarrak, 2021eko abenduaren 27an egindako bilkuran, Zegamako Udalaren eta 
Tartaloetxe Pilota Elkartearen artean sinatzeko adostu eta prestatu zen hitzarmena 
onartu zuen. 

 
Hitzarmen horren zortzigarren klausulan adierazitakoaren ondorioetarako, Udalbatzarrak, 
aho batez, honako hau erabakitzen du: 

 
Lehena.- Zegamako Udalaren eta Tartaloetxe Pilota Elkartearen arteko hitzarmena 
urtebetez luzatzea, 2024ko abenduaren 31ra arte, hitzarmenaren beste baldintzak 
mantenduz. 
 
Horren arabera, eta dagokion gastua onartuz, Zegamako Udalak Tartaloetxe Pilota 
Elkarteari, 1 0000.481.03.341.00 2023 aurrekontu sailetik 4.000,00 euroko ordainketa 
bideratuko dio.  

 

Bigarrena.- Erabaki hau, dagozkion ondorioetarako, dagokienei jakinaraztea. 

 

Puntu honetan, Izaskun Igoa Arizcorreta zinegotziak (Zegama Lantzen), adierazten du, 
kultur eta kirol elkarteen artean laguntzak banatzeko irizpideak aztertu eta egokitzeko 
komenigarritasuna adierazi zela aurreko legealdian, bere kasuan, laguntzak hitzarmen 

bidez banatzeko.  Era berean, Alkateak, laguntzen justifikazioa egoki aztertu beharko dela, 
bideratutako ekintza eta gastuen jarraipena eginez. Bilkurakideak gaiaz eztabaidatzen dute. 

 
9.- EUSKARA ERREFORTZUKO ZERBITZUA BIDERATZEKO TTAKUN 
ELKARTEAREKIN INDARREAN DAGOEN KONTRATUAREN LUZAPENA ONARTZEA. 
 
Espedientea ikusirik. 
 
Toki Gobernu Batzarrak, 2021eko uztailaren 20an egin zuen bilkuran, Zegamako haur eta 
gazteen artean euskera hizkuntza errefortzuko zerbitzua kontratatzeko administrazio eta 
tekniko baldintzen pleguak onartu zituen, prozedura irekiz eta ohiko tramitazioarekin. 
 
Kontratazio egutegia: 
 
1.- Lizitazioaren iragarkia kontratazio plataforman: 2021-09-13 
2.- Eskaintzen aurkezpena: 2021-10-05 arte, 14:00 orduak. 
3.- Gaitasunaren  eta  kaudimenaren  gutun- azalean aurkeztutako administrazio-
dokumentazioaren   kalifikazioa (“A”  artxibo elektronikoa). 2021-10-07 14:00 orduetan. 

4. “B”  artxibo   elektronikoa   irekitzea (balio-iritziaren  mende    dauden    
proposamen teknikoen memoria teknikoa). 2021-10-14 14:00 orduetan. 
5.- “C” artxibo elektronikoaren irekiera egiten da, ESKAINTZA EKONOMIKOA ETA  
AUTOMATIKOKI BALIOZTATU DAITEKEEN DOKUMENTAZIOARI buruzkoa. 2021-10-19 
14:00 orduetan. 
 
Horren arabera, Kontratazio Mahaiak, 2021eko urriaren 19an, kontratazio organoari 

proposatu zion erreferentziako kontratua honakoaren arabera esleitzea: 
 
TTAKUN KULTUR ELKARTEA (G20407557) enpresari, 15.750,00 euro gehi 0,00 euro 
BEZari dagozkionak, guztira, 15.750,00 eurotan esleitzea, baldintzen pleguetan, 
baldintza teknikoetan eta aurkeztutako proposamenaren arabera. 
 
Proposamenean eta pleguan ezarritako baldintzak, eta bi urteko burutze epea, beste bi 
urtez luzagarria, baina luzapenak urtebetekoak izango dira. 
 
Administrazio baldintzen pleguko 16. klausulan adierazitakoaren arabera, kontratazio 
organoak esleipendunari bertan ezarritako agiriak eskatu zizkion. 
 
Agiri horiek aurkeztu ondoren, eta administrazio baldintzen pleguko 16. Klausulan 
adierazitakoaren arabera, 2021eko azaroaren 8ko Alkatetza Ebazpenaren bidez, 

espedientean jasotako proposamena jarraituz, TTAKUN KULTUR ELKARTEA (G20407557), 
enpresari adierazitako kontratua esleitzea ebatzi zen. 
 
Zerbitzuak egoki bideratzen ari direla iritziz, eta Kontuen Batzordeak azaroaren 7an 
egindako bilkuran emandako irizpenaren arabera, Udalbatzarrak, aho batez, honako hau 
erabakitzen du: 
 
Lehena.- Zegamako haur eta gazteen artean euskera hizkuntza errefortzuko zerbitzuaren 
lehen luzapena (2024ko azaroaren 10 bitartekoa) onartzea. 
 
Bigarrena.- Erabaki hau, TTAKUN KULTUR ELKARTEA-ri jakinaraztea. 
 

10.- ALKATETZAREN ERABAKIAK. 

 
Idazkariak, azkeneko ohiko bilkuratik, Alkateak hartutako ebazpenen zerrendaren berri 
ematen du: 

 
- 02/01023 erabakia, urriaren 5ekoa, udabaltzarraren deialdiari buruzkoa. 
- 03/01023 erabakia, urriaren 10ekoa, lan baimen epearen luzapenari buruzkoa. 
- 04/01023 erabakia, urriaren 10ekoa, obra txikiko lan baimena emateari buruzkoa. 
- 05/01023 erabakia, urriaren 10ekoa, obra txikiko lan baimena emateari buruzkoa. 
- 06/01023 erabakia, urriaren 11koa, 16 zenbakidun fakturen erlazioa (Urria) 

onartuz; guztira  28.071,99 euro. 
- 07/01023 erabakia, urriaren 11koa, esleituz  MONTTE, S.L. (B20062295) 

enpresari, “Foru Kontratazioen Zentralaren bitartez fotokopiagailuko paperaren 
hornidura kontratatzeko esparru akordiotik (X23009)” eratorritako kontratu 
eratorria, esparru akordioa burutzea erabaki den baldintzetan. 

- 08/01023 erabakia, urriaren 19koa, jubilatuen egoitzara zuzenduko den higiezina 
eskuratzeko espedienteari hasiera emanez. 

- 09/01023 erabakia, urriaren 20koa, 2023ko 3. Hiruhilekoari dagokion BEZ 
aitorpena bideratu dadila onartuz. 

- 010/01023 erabakia, urriaren 23koa, obra txikiko lan baimena emateari buruzkoa. 
- 011/01023 erabakia, urriaren 23koa, obra txikiko lan baimena emateari buruzkoa. 
- 012/01023 erabakia, urriaren 23koa, obra txikiko lan baimena emateari buruzkoa. 

- 013/01023 erabakia, urriaren 23koa, obra txikiko lan baimena emateari buruzkoa. 
- 014/01023 erabakia, urriaren 23koa, obra handiko lan baimena emateari buruzkoa 

(Santa Barbara 6 igogailua). 
- 015/01023 erabakia, urriaren 24koa, obra txikiko lan baimena emateari buruzkoa. 
- 016/01023 erabakia, urriaren 24koa, 2023/4 kreditu aldaketa behin betikoz 

onartutzat emanez. 

- 017/01023 erabakia, urriaren 26koa, Udal Idazkari-Kontuhartzailearen baja-aldia 
dela eta, Eusko Jaurlaritzako Toki Administrazioekiko Harremanetarako eta 
Administrazio Erregistroetako Zuzendaritzara, adierazitako lanpostua bete ahal 
izango duen pertsona bat proposatzeko eskatuz. 

- 018/01023 erabakia, urriaren 27koa, 17 zenbakidun fakturen erlazioa (Urria-2) 
onartuz, guztira  104.850,78 euro. 
 

- 01/01123 erabakia, azaroaren 2koa, obra txikiko lan baimena emateari buruzkoa. 
- 02/01123 erabakia, azaroaren 2koa, obra txikiko lan baimena emateari buruzkoa. 
- 03/01123 erabakia, azaroaren 2koa, 2023/5 kreditu aldaketaren hasiera onartuz. 
- 04/01123 erabakia, azaroaren 3koa, obra txikiko lan baimena emateari buruzkoa. 
- 05/01123 erabakia, azaroaren 6koa, egurra ateratzeagatik jarritako fidantza 

itzultzea onartuz. 
- 06/01123 erabakia, azaroaren 9koa, Udalbatzarraren deialdia bideratzea onartuz. 

- 07/01123 erabakia, azaroaren 10ekoa, Guraso Elkarteari eskatutako baimena 
emanez. 

- 08/01123 erabakia, azaroaren 13koa, Hiri-lurren Balio-gehikuntzaren gaineko 
Zergarekiko aurkeztutako erreklamazioa onartuz. 

- 09/01123 erabakia, azaroaren 14koa, farmaziaren eskualdaketa eskaeraren 
arrazoi-hartuz. 

- 09/01123 erabakia, azaroaren 14koa, 18 zenbakidun fakturen erlazioa (azaroa) 
onartuz; guztira  31.532,33  euro. 

- 010/01123 erabakia, azaroaren 14koa, jubilatuen egoitzara zuzenduko den 
lolakaren erosketari buruzkoa. 

 

11.- GALDE ERANTZUNAK. 
 

- Aritz Agirre Garikano zinegotziak (EH Bildu) Euskeraren Eguna ospatuko dela eta 
aurreikusten diren ekitaldiei buruz galdetzen du. Izaskun Igoa Arizcorreta 
zinegotziak adierazten du, “scape room mitologikoa” antolatzeko proposamena 
jaso dela, eta aukera hori aztertuko dela. Era berean, karaokea eta txokolatada 

egitea aurreikusten dela urtero bezala. Nagore Arrieta Aranza zinegotziak 
adierazten du, abenduak 3 igandea izanik, eguerdian kantu-poteo bat egitea 
aukera bat izan daitekeela. Bilkurakideak aukera horrekiko aldeko irizpena ematen 
dute, gaiaz eztabaidatuz. 

 
- Bilkurakideak bi taldeen arteko gabon-afaria antolatzeari buruz hitz egiten dute. 

 
- Bilkurakideak Olentzero ekitaldien antolaketaz hitz egiten dute. 

 
Aztertzeko gai gehiago ez dagoenez, hasieran aipatutako eguneko gaueko zazpiak eta 
hamar minutu direnean Alkateak bilkurari amaiera ematen dio, esandakoa jasoarazteko, 
nik egiaztaturiko eta Alkateak sinaturiko akta hau egiten dudalarik. 
 
 
 
 
      

Eginbidea. 

 

Aurrean transkribaturiko akta, ............... orri dituela jasotzeko, zenbakidun 

paperan .................. zenbakitik ......................... zenbakira eta Udalak emandako 

zenbakietan, .................. zenbakitik .......................... zenbakira jasota geratu 

delarik. 

 

Zegama, 2023Ko ....................k ....... 

Diligencia.  

 

Para hacer constar que el acta que antecede tiene .......... folios, numerados 

del ........................ al ................. en número de papel timbrado y del 

.................. al ....................... en numeración dada por el Ayuntamiento. 

 

  

Zegama a ......... de ...................... de 2023. 

 

O.E./ VºBº 

ALKATEAK/ EL ALCALDE                                                                                      IDAZKARIAK/ EL SECRETARIO 

Egiaztapen Kode Segurua/Código Seguro de Verificación: SINA47a53df0-682b-448e-9736-1e3c4f07a0ca
Dokumentu elektroniko honen paperezko kopiaren osotasuna eta sinadura egiaztatzeko, sar ezazu egiaztapen kode segurua egoitza elektronokoan:

https://uzt.gipuzkoa.eus?De=02510

Compruebe la integridad y firma de la copia en papel de este documento electrónico, introduciendo el código seguro de verificación en la sede

